
NAIB CANSELOR MENGHADAP TUANKU SULTANAH KEDAH 

 
UUM ONLINE: Alor Setar – Naib Canselor, Prof. Dato’ Dr. Ahmad Bashawir Abdul Ghani telah 
menghadap Kebawah Duli Yang Maha Mulia Tuanku Sultanah Maliha binti Almarhum Tengku 
Ariff, Sultanah Kedah di Istana Anak Bukit, semalam. 
 
Majlis menghadap itu bertujuan untuk menyembah maklum tentang penerbitan buku khas 
bertajuk ‘Putera Raja Di Bumi Sintok’ oleh UUM melalui UUM Press, jabatan yang 
bertanggungjawab menerbitkan buku tersebut. 

Selain itu, Naib Canselor juga mempersembahkan cadangan susun atur rekaan songket 
Sintok untuk perkenan Kebawah Duli Yang Maha Mulia Tuanku dan juga perkenan Kebawah 
Duli Yang Maha Mulia Sultan. 
 
Rekaan songket Sintok itu akan dinaik taraf daripada corak batik Sintok yang merupakan 
projek batik Sintok oleh UUM dan telah diusahakan selama hampir setahun, malah telah 
mendapat maklum balas yang memberangsangkan untuk dinaik taraf menjadi rekaan bagi 
songket. 
 
Tujuan projek itu adalah bagi mengembalikan kegemilangan Negeri Kedah melalui pakaian 
tradisional tersebut. 
 
Pada majlis menghadap itu juga, Naib Canselor mempersembahkan perkembangan universiti 
dalam senarai badan penarafan antarabangsa iaitu Times Higher Education (THE) World 
University Rankings dan Quacquarelli Symonds (QS) World University Rankings. 

